
地藏經法要  賢護     (連載完)  

(九)護念與起信――最後，以諸菩薩的護念及

佛語的起信歸結，願眾生捨惡向善，進而歸依

地藏菩薩，護持是經，得以救贖去苦。再修持

地藏法門，發地藏大願，立志成地藏菩薩。

    「爾時，惡毒鬼王合掌恭敬白佛言：『世

尊！我等諸鬼王，其數無量，在閰浮提，或利

益人，或損害人，各各不同，然是業報，使我

眷屬遊行世界，多惡少善。過人家庭，或城邑、

聚落、莊園、房舍，或有男子、女人修毛髮善

事，乃至懸一旛一蓋，少香少華，供養佛像、

菩薩像，或轉讀尊經，燒香供養一句一偈，我

等鬼王敬禮是人；如過去、現在、未來諸佛，

敕諸小鬼各有大力，及土地分，便令衛護，不

令惡事橫事，惡病橫病，乃至不如意事，近於

此舍等處，何況入門？』」

     「有一鬼王名曰主命，白佛言：『世尊

！我本業緣主閰浮人命，生時死時我皆主之。

在我本願，甚欲利益，自是眾生不會我意，致

令生死俱不得安。』」――閰羅王眾讚歎品

    「堅牢地神白佛言：『世尊！未來世中，

若有善男子、善女人於住處，有此經典及菩薩

像，是人更能轉讀經典，供養菩薩，我常日夜

以本神力衛護是人，乃至水火、盜賊、大橫、

小橫一切惡事悉皆銷滅。』」――地神護法品

    「會中有一菩薩摩訶薩名觀世音，從座而

起，朝跪合掌白佛言：『世尊！是地藏菩薩摩

訶薩具大慈悲，憐慰罪苦眾生，於千萬億世界

化千萬億身，所有功德及不思議威神之力。我

聞世尊與十方無量諸佛異口同音讚歎地藏菩薩

云：正使過去、現在、未來諸佛說其功德，猶

不能盡。』」――見聞利益品

    「文殊師利白佛言：『世尊！我已過去久

修善根，證無礙智，聞佛所言，即當信受；小

果聲聞、天龍八部及未來世諸眾生等，雖聞如

來誠實之語，必懷疑惑，設使頂受，未免興

謗。』」――仞利天宮神通品   (全文完)

    

吾觀地藏威神力，恒河沙劫說難盡；

見聞瞻禮一念間，利益人天無量事。


